
MUZEY SOHASIDA TASHKILIY-IQTISODIY 
MEXANIZMLAR NAZARIYASI VA ULARNI 

MADANIY MEROS VA MUZEYSHUNOSLIK 
SOHASIGA TATBIQ ETISH

“Ipak Yo‘li” turism va madaniy meros xalqaro universiteti tayanch doktaranti

Email: nigorichka19@gmail.com
Orcid: https://orcid.org/0009-0002-7690-5474

Annotatsiya: Bugungi kunda  muzeylar va madaniy meros ob’ektlari jamiyat rivojida ko‘p qirrali vazifalarni bajarib, tarixiy-
madaniy boyliklarni saqlab qolish, ilmiy-tadqiqot ishlarini amalga oshirish, yoshlarning ma’naviy ongini yuksaltirish 
va turizm salohiyatini kengaytirishda muhim o‘rin tutadi. Ushbu muassasalarni innovatsion yondashuvlar orqali 
modernizatsiya qilish, raqamlashtirish texnologiyalarini joriy etish, shuningdek, iqtisodiy asoslarini mustahkamlash orqali 
ularni ko‘p tarmoqli taraqqiyot drayveriga aylantirish mumkin. Muzeylar nafaqat jismoniy eksponatlar, balki millat tarixini, 
an’analarini hamda madaniy merosining ajralmas qismini saqlab turuvchi o‘zgacha tizim sifatida e’tirof etiladi. Shu bois 
ularda ko‘rsatiladigan xizmatlarning sifati va turlarini kengaytirish, tashkiliy-iqtisodiy mexanizmlarini takomillashtirish 
bugungi kunning eng dolzarb vazifalaridan biridir.

Kalit soʻzlar: Muzey, madaniy meros, muzeyshunoslik, tarixiy boyliklar, iqtisodiy mexanizmlar, usullar.
Abstract: Nowadays, museums and cultural heritage sites play a multifaceted role in the development of society, 
performing multifaceted tasks, preserving historical and cultural wealth, conducting scientific research, raising the 
spiritual consciousness of young people, and expanding tourism potential. These institutions can be transformed into 
drivers of multidisciplinary development by modernizing them through innovative approaches, introducing digitalization 
technologies, and strengthening their economic foundations. Museums are recognized as a unique system that preserves 
not only physical exhibits, but also an integral part of the history, traditions, and cultural heritage of the nation. Therefore, 
expanding the quality and types of services provided in them, improving organizational and economic mechanisms are 
among the most urgent tasks today.

Key words: Museum, cultural heritage, museology, historical wealth, economic mechanisms, methods.
Аннотация: Сегодня музеи и объекты культурного наследия играют многогранную роль в развитии общества, 
выполняя многогранные задачи: сохраняя историко-культурное богатство, проводя научные исследования, 
развивая духовное сознание молодёжи и расширяя туристический потенциал. Эти учреждения могут стать 
драйверами междисциплинарного развития, модернизируя их с помощью инновационных подходов, внедряя 
технологии цифровизации и укрепляя их экономическую базу. Музеи признаны уникальной системой, сохраняющей 
не только материальные экспонаты, но и неотъемлемую часть истории, традиций и культурного наследия нации. 
Поэтому расширение качества и видов предоставляемых в них услуг, совершенствование организационно-
экономических механизмов являются одними из наиболее актуальных задач сегодняшнего дня.

Ключевые слова: Музей, культурное наследие, музеология, историческое богатство, экономические механизмы, 
методы.

K I R I S H
Muzeylar va madaniy meros obyektlarini turizm sohasi bilan uyg‘unlashtirish O‘zbekistonning madaniy 

salohiyatini namoyon etish va iqtisodiyoti rivojiga xizmat qiladi [1]. Tadqiqot shuni ko‘rsatdiki, ushbu obyektlarda 
zamonaviy xizmatlar joriy etilishi, raqamli texnologiyalardan foydalanish, xalqaro tajribani o‘rganish va mahalliy 
hamjamiyatni jalb etish orqali turizmni rivojlantirish mumkin. Shu bois, madaniy merosni asrab-avaylash bilan 
birga undan samarali foydalanish strategiyasi dolzarb hisoblanadi. Muzeylar va madaniy meros obyektlarini 
turizm rivojiga faol jalb qilishga doir davlat siyosati O‘zbekiston Respublikasi Prezidenti Shavkat Mirziyoyev 
tashabbusi bilan 2017-yil 7-fevralda qabul qilingan “Harakatlar strategiyasi” (PQ–4947-sonli Farmon) asosida 
ilgari surilgan [1]. Ushbu hujjatda turizm sohasini rivojlantirish, madaniy meros obyektlarini saqlash va ulardan 
samarali foydalanish muhim ustuvor yo‘nalishlardan biri sifatida belgilangandi.

Iqtisodiy adabiyotdlarda tarixiy-madaniy turizmga oid masalalar qator olimlar tomonidan o‘rganilgan va 
turlicha ta’riflar berilgan. Gollandiyalik tadqiqotchi Richard Greg tarixiy-madaniy turizmni “kishilarning o‘z 

madaniy ehtiyojlarini qondirish uchun yangi ma’lumotlar va tajriba to‘plash maqsadida odatiy yashash joyidan 
uzoqda joylashgan madaniy, diqqatga sazovor joylarga borishi” deya ta’riflaydi [3]. Rossiyalik mutaxassis Y.V. 
Kolotova tarixiy-madaniy turizmni “mamlakatning barcha imkoniyatlarini o‘z ichiga olgan an’ana va urf-odatlari, 
uy xo‘jaligining o‘ziga xos xususiyatlari bilan bog‘langan ijtimoiy-madaniy muhit salohiyati” deya ta’riflaydi 
[5]. I.T. Frolova esa tarixiy madaniy turizmga global miqyosda xalqlarni bir-biriga yaqinlashtiruvchi omil va 
vosita sifatida qarab, rivojlanishi o‘zaro bog‘liq bo‘lgan va bir-birini to‘ldiruvchi uchta: 1) madaniyat va madaniy 
merosga oid bilimlarni boyitish, 2) madaniyatni muhofaza qilish va qayta tiklash, 3) madaniyatlar muloqoti kabi 
yo‘nalishlardan iborat deya hisoblaydi [6]. Boshqacha aytganda, hozirgi vaqtda madaniy turizmning asosiy 
gumanitar funksiyalari, sifatida quyidagilar qayd etiladi: - madaniy-ma’rifiy va ta’limiy; - madaniy muhofaza va 
saqlash; - aloqalar o‘rnatish va tinchlikparvarlik.

M A V Z U G A  O I D  A D A B I Y O T L A R  T A H L I L I
Tarixiy va madaniy turizm bu faol turizmning eng keng tarqalgan turi. U ta’lim va axborot maqsadlariga 

yo‘naltirilgan barcha turizm turlarini o‘z ichiga oladi. Bunday turizm dasturlari insoniyatning turli xil tabiiy tarixiy 
va madaniy meroslariga qiziqishiga asoslangan. Bunda turistik mahsulot madaniy tajribalar shaklida taklif etiladi 
[4]. Etnik va etnografik turizmni o‘ziga xos tarixiy-madaniy turizm deb hisoblash mumkin, bu o‘z maqsadlariga 
(saqlab qolish, zarar yetkazmaslik) ko‘ra, ekologik turizmga yaqin turadi. Mamlakatlar va xalqlar madaniyati 
turistik qiziqishning asosiy elementlaridan biridir. Turistlarning turli shaharlarga, dunyoning chekka burchaklariga 
va ularda istiqomat qiladigan xalqlarga bo‘lgan qiziqishi sayohat qilishning eng kuchli rag‘batlantiruvchisidir. 
Shuning uchun turizm boshqa madaniyatlar bilan, boshqa xalqlarning tarixi va hayoti bilan, badiiy asarlar bilan 
tanishishning eng yaxshi usuli hisoblanadi. Boshqa mamlakat tarixi, madaniyati va urf-odatlari bilan tanishish 
insonning ma’naviy dunyosini boyitadi.

T A D Q I Q O T  M E T O D O L O G I YA S I
Muzey va madaniy meros obyektlari turizm  sohasida  sayyohlarning tarixiy obidalar, muzeylar, qadimiy 

shaharlarga tashrifi orqali o‘zga xalqlar madaniyati, tarixi va san’atini o‘rganishga qaratilgan turizm shaklidir. 
Uning boshqa dam olish turlaridan farqli jihati mavsumiy emasligi, ya’ni yilning istalgan faslida dolzarb bo‘lib, 
barqaror talabga ega.

T A H L I L  V A  N A T I J A L A R
“Muzey sohasida tashkiliy-iqtisodiy mexanizmlar nazariyasi va ularni madaniy meros va muzeyshunoslik 

sohasiga tatbiq etish” mavzusida olib borilgan tadqiqot shuni ko‘rsatadiki, muzeylar bugungi kunda nafaqat 
tarixiy-madaniy boyliklarni saqlash, balki ijtimoiy-ma’naviy hayotni boyitish, turizmni rivojlantirish va iqtisodiy 
o‘sishga hissa qo‘shuvchi muhim institut sifatida shakllanmoqda.

Tahlillar asosida aniqlanishicha, muzeylarning tashkiliy-iqtisodiy mexanizmlarini takomillashtirish ularning 
xizmatlar sifatini oshirish va barqaror rivojlanishini ta’minlashda hal qiluvchi ahamiyat kasb etadi. Avvalo, 
raqamlashtirish jarayonlari va innovatsion texnologiyalarni keng joriy etish muzeylarning zamonaviy boshqaruv 
tizimini shakllantirishga xizmat qilmoqda. Bu esa eksponatlarni saqlash va namoyish etish jarayonida shaffoflik 
va qulaylik yaratib, yosh avlodning madaniy merosga qiziqishini yanada kuchaytirmoqda.

1-rasm. Muzey va madaniy meros obyektlari turizm  sohasida

Ushbu 1-rasmda , muzey va madaniy meros obyektlarining tusrizm sohasidagi shakli keltirib o‘tilga.  
Bundan tashqari, O‘zbekiston o‘zining boy tarixiy va madaniy merosi bilan nafaqat Markaziy Osiyo, balki butun 

dunyo miqyosida turizm markazlaridan biri sifatida tan olingan. Samarqand, Buxoro, Xiva, Termiz kabi qadimiy 
shaharlardagi obidalar, muzeylar va ziyoratgohlar jahon ahamiyatiga ega.

Tashkiliy-iqtisodiy mexanizm  bu turli boshqaruv vositalari va iqtisodiy rag‘batlarning majmuasi bo‘lib, ular 
ma’lum bir soha yoki hududni samarali boshqarish va rivojlantirishga xizmat qiladi. Boshqaruv nazariyasida 
mexanizm tizimining asosiy tarkibiy qismlari sifatida boshqaruv tamoyillari, usullari, mexanizmlari (vositalari), 
subyektlar va tashkiliy tuzilma ko‘riladi. Iqtisodiy yondashuvda esa tashkiliy-iqtisodiy mexanizm bozor 
mexanizmlaridan tortib, byudjet va byudjetdan tashqari mablag‘lar taqsimlanishigacha bo‘lgan barcha vositalar 
tizimini o‘z ichiga oladi. Masalan, Gasanova ta’kidlashicha, u bevosita (muvofiqlashtirish, rag‘batlantirish, 
tartibga solish) va bilvosita (nazorat, koordinatorlik) ta’sir usullari orqali region darajasida korxona faoliyatini 
tartibga soladi va mintaqaning iqtisodiy samaradorligini oshiradi.

Strategik rejalashtirish nuqtai nazaridan tashkiliy-iqtisodiy mexanizmga dastur-maqsadli boshqaruv usuli, 
strategik rivojlanish rejalari va indikatorli boshqaruv kabilar kiradi.

Tashkiliy-iqtisodiy mexanizm elementlari: boshqaruv tamoyillari (decentralizatsiya, teng sheriklik, 
moslashuvchanlik, integratsiya, axborotning ochiqligi va boshqalar) upravlenie-uriu.ranepa.ru; boshqaruv 
usullari (to‘g‘ridan-to‘g‘ri va bilvosita ta’sir, rag‘batlantirish, koordinatsiya va h.k.); asosiy subyektlar (davlat va 
mahalliy hokimiyat organlari, korxonalar, jamoat birlashmalari va boshqalar); tashkiliy tuzilmalar (agentliklar, 
kengashlar va hokazo). Ushbu elementlar birgalikda ijtimoiy-iqtisodiy jarayonlarni strategik rivojlantirishga 
yo‘naltirilgan mexanizmni tashkil etadi. 

Tashkiliy-iqtisodiy mexanizmlar muzeylarning boshqaruv tizimini shakllantiruvchi asosiy tamoyillarni, 
usullarni va vositalarni o‘z ichiga oladi. Ushbu mexanizmlar moliyaviy resurslar, inson resurslari, faoliyat 
jarayonlari va strategik qarorlarni qamrab olgan holda, muzeylar faoliyatining barcha yo‘nalishlariga ta’sir 
ko‘rsatadi. Bundan tashqari, “Ipak yo‘li” sayohat yo‘nalishi brendi yaratilib, O‘zbekistonga sayyohlarni jalb etish 
uchun xalqaro marketing tadbirlari olib borilmoqda. Maddiy bo‘lmagan merosni saqlash bo‘yicha ham hamkorlik 
bor: masalan, Karakalpak xonanda san’ati kabi xalqaro loyiha qo‘llab-quvvatlangan. Ushbu tashabbuslar 
institutsional hamkorlik mexanizmlarini xalqaro standartlar bilan uyg‘unlashtirishga xizmat qiladi.

2-Rasm. Muzeylarda xizmat samaradorligini oshirish uchun innovatsion mexanizmlar

Ushbu 2-rasmda, O‘zbekistonda madaniy merosni saqlash va rivojlantirish bo‘yicha tashkiliy-iqtisodiy 
mexanizmlar allaqachon shakllangan va ularning samaradorligi xalqaro hamkorlik, davlat siyosati va jamoatchilik 
ishtiroki orqali oshib bormoqda. Biroq, global tajriba shuni ko‘rsatadiki, raqamli transformatsiya, innovatsion 
moliyalashtirish usullari va hamjamiyatni jalb etishning yangi shakllari sohani yanada barqaror rivojlantirishga 
xizmat qiladi.

X U L O S A  V A  T A K L I F L A R
Madaniy merosni asrab-avaylash va undan foydalanish bo‘yicha zamonaviy yondashuvlarni qo‘llash 

Oʻzbekistonning boy tarixiy-madaniy merosini saqlash bilan birga, uni global turizm bozorida raqobatbardosh 
va jozibador yo‘nalishga aylantirish uchun mustahkam poydevor yaratadi.  madaniy meros sohasi va turizm 
o‘rtasidagi integratsiya zamonaviy iqtisodiy va madaniy rivojlanishning muhim omillaridan biridir. Bu ikki 
sohaning o‘zaro uyg‘unlashuvi nafaqat tarixiy va madaniy boyliklarni saqlab qolish, balki ularni iqtisodiy 
resursga aylantirish orqali hududlarning barqaror rivojlanishini ta’minlaydi. Madaniy meros ob’ektlari – tarixiy 
binolar, yodgorliklar, an’anaviy hunarmandchilik, urf-odatlar – turizmning asosiy poydevorini tashkil etadi va 
sayyohlarni jalb etishning eng samarali vositasi hisoblanadi. Tashkiliy-iqtisodiy mexanizmlarni joriy etish orqali 
moliyaviy barqarorlik, boshqaruv samaradorligi va raqamli texnologiyalar asosidagi interaktiv taqdimotlar 
imkoniyati yaratiladi. Bu esa yosh avlodning tarix va madaniyatga qiziqishini oshirish, obyektlarning ilmiy-
axborot salohiyatini kengaytirish va ulardan foydalanish samaradorligini ta’minlashga xizmat qiladi.

